Татьяна Ратушная,

М.Қозыбаев атындағы

Солтүстік Қазақстан

университеті инженерлік және

сандық технологиялар

факультетінің деканы:

Техникалық мамандық — нарық сұранысы
Президент Қасым-Жомарт Тоқаев ірі бизнес өкілдерімен өткіз​ген кеңес барысында елдегі білім жүйесін реформалау қажеттігін айтты. Алдағы уақытта арнаулы және жоғары оқу орындары техникалық мамандықтарға басымдық берулері қажет. Біздің елімізде экономист, заңгер, менеджер секілді мамандар көптеп даярланады. Енді олардың қатарын техниканың тілін жетік біле​тін жастар да толықтыра түспек. Қазақстанда техникалық ма​мандықтарды мең​геруге көмектесетін әлемдік университеттердің филиалдары да ашылады. Бүгінгі сауалнамамызды осы тақырып төңірегінде өрбітуді жөн санадық.

Облыстағы жалғыз жоғары оқу орны – М.Қозыбаев атындағы Сол​түс​тік Қазақстан университеті бүгін​де 25 техникалық мамандық бойын​ша білім береді. Оның ішінде: ақпа​рат​тық жүйелер, информатика, ма​шина жасау, электрэнергетика, ра​дио​техника және тағы басқалары бар. Біз бакалаврдан кейін маман​дарды магистратура, докторантура бо​йынша да оқытамыз. Сонымен қа​тар университетте кәсіпорындардың қажеттіліктеріне орай және нарық​тағы сұраныс ескеріліп, мамандық​тар спектрі тұрақты негізде жаңар​тылып отырылады. Бүгінгі таңда өңір жастарының техникалық мамандық​тарға қызығушылығы бәсең деп айта алмаймын. Әрине, техникалық ма​ман болғысы келетіндердің қатарын​да қате таңдау жасағандар да кез​десіп жатады. Мұндай олқылыққа жол бермеу үшін мектептерде кәсіптік бағдар беру жұмыстарын тиісті деңгейде жүргізу қажет деп ойлай​мын. Қазіргі уақытта құрылыс, ра​дио​техника, электроника және телеком​муникация, ақпаратты жүйелер сын​ды мамандықтар сұранысқа ие. Сон​дай-ақ аспап жасау, роботатехника жүйелері бойынша мамандықтарды меңгеруге деген қа​жеттілік сезіледі. Жыл сайын машина жасау, стан​дарт​тау мамандықтарын меңгергісі келетін түлектер көп бо​латын. Бұл мамандықтарға бірнеше жылдан бері мемлекеттік грант аз бө​лінуде, та​лапкерлердің Ұлттық бі​рыңғай тес​ті​леуден жоғары балл алу​лары да маңызды болатын. Мемле​кет бас​шы​сы алдағы жылы техника​лық ма​ман​дықтарға 10 мың грант бө​ліне​тінін айтты. Біз бұған қатты қуандық. Маман жеткілікті болса, өндіріс орын​​​дары көптеп ашылады емес пе?

